
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖅ  

 

ᑮᓇᐅᔭᖃᖅᑎᑦᑎᖃᑦᑕᓂᕐᒧᑦ ᐊᑐᖅᑕᐅᖃᑦᑕᓂᐊᖅᑐᑦ  
 

 
ᐱᕙᓪᓕᐊᓯᒪᓂᖓ 

ᐱᒋᐊᖅᑐᑎᒃ 2007ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ) ᐅᑎᕐᕕᐅᔾᔪᑎᖏᓐᓂᒃ ᑮᓇᐅᔭᖅᑖᔪᒻᒪᑕ 

ᑎᒥᖁᑎᖏᓐᓂᒃ.    

 

ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᐊᖏᕐᓯᓚᐅᕐᓯᒪᒻᒪᑕ ᐊᑐᐊᒐᕐᒥᑦ 2007ᒥ ᐊᕐᕌᒍᑕᒫᕐᓯᐅᒻᒥ ᑲᑎᒪᕕᔾᔪᐊᓂᕐᒥ  

ᖃᐅᔨᒪᑦᑎᐊᖃᑦᑕᓂᐊᕐᖓᑕ ᑮᓇᐅᔭᖅᑖᕆᕙᑦᑕᖏᑦ ᑖᒃᑯᓇᙵᑦ ᐅᑎᕐᕕᐅᔾᔪᑎᒋᕙᑦᑕᖏᓐᓂᒃ 

ᐱᕈᕐᐸᓪᓕᐊᑦᑎᑕᐅᑦᑎᐊᖃᑦᑕᕋᓗᐊᕐᒪᖔᑕ ᐊᒻᒪᓗ ᑐᓂᐅᖅᑲᖅᑕᐅᖃᑦᑕᕋᓗᐊᕐᒪᖔᑕ ᐊᒡᒍᑎᐊᕐᓗᒋᑦ 

ᐱᕙᓪᓕᐊᔾᔪᑎᔅᓴᐅᓗᑎᒃ ᓈᒻᒪᓪᓗᓂ ᑲᑐᔾᔨᖃᑎᒌᒃᑯᑦ ᐱᔾᔪᑎᖓᓐᓄᑦ ᐊᑐᖅᑎᑦᑎᒋᐊᒃᑲᓂᕐᓂᕐᒧᑦ ᓴᐳᔾᔨᓂᕐᒧᓪᓗ 

ᐃᓄᐃᑦ ᐱᔪᓐᓇᑎᖏᓐᓂᒃ ᐅᑉᐱᕆᔭᖏᓐᓂᓪᓗ ᐃᓄᐃᑦ ᕿᑭᖅᑕᓂ ᓄᓇᓖᑦ.  

 

2011ᒥ ᑲᑎᒪᔩᑦ ᐊᖏᕐᓯᓚᐅᕐᓯᒪᒻᒪᑕ ᐊᑐᐊᒐᕐᒥᑦ ᐊᒡᒍᑕᐅᑦᑎᐊᕐᓗᑎᒃ ᐃᓕᓯᔾᔪᑕᐅᖃᑦᑕᓂᐊᖅᑐᒥᒃ ᑮᓇᐅᔭᓂᑦ ᐊᑐᓂᑦ 

ᓄᓇᓕᒡᒍᑎᓄᑦ.     

  

ᑐᕌᒐᖃᕐᖓᑕ ᓄᓇᓕᖕᓂ ᐊᐅᓚᔾᔭᐃᒋᐊᖅᑏᑦ ᐃᑲᔪᕈᒪᓪᓗᑎᒃ ᐃᓄᓐᓂᑦ ᐊᒻᒪᓗ ᐃᑲᔪᖃᑦᑕᕐᓗᑎᒃ ᓄᓇᓖᑦ 

ᐃᑲᔫᑎᖏᓐᓂᒃ ᐅᕝᕙᓘᓐᓃᑦ ᐸᕐᓇᓯᒪᔭᖏᓐᓂᒃ ᓄᓇᓖᑦ ᐃᓗᐊᓂ ᕿᑭᖅᑕᓂ ᓄᓇᓕᓐᓂᑦ.   

 

ᐃᑲᔫᑎᒥ ᓯᕗᓪᓕᐅᑎᑕᐅᖃᑦᑕᓂᐊᖅᑐᑦ 

ᐊᑐᓂᑦ ᐱᓇᓱᐊᕈᑕᐅᓯᒪᔪᑦ ᐃᓱᒪᒋᔭᐅᒋᐊᖃᑦᑕᓂᐊᖅᑐᑦ ᐊᑑᑎᖃᕐᓂᖏᑦ ᐃᓚᒋᔭᐅᓗᑎᒃ ᐊᓯᖏᑦ ᑐᔅᓯᕋᐅᑕᐅᓯᒪᔪᑦ 

ᑲᑐᔾᔨᖃᑎᒌᒃᑯᑦ ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᑲᑎᒪᔨᕋᓛᕐᓂᑦ (ᑲᑎᒪᔨᕋᓛᑦ). 

  

 ᐃᓘᓐᓇᑎᒃ ᐃᓱᒪᒋᓪᓗᒋᑦ, ᓯᕗᓪᓕᐅᔾᔨᖃᑦᑕᓂᐊᖅᑐᑦ ᐱᓕᕆᐊᖑᖃᑦᑕᓂᐊᖅᑐᓂᑦ ᐃᒪᐃᑦᑐᓂᑦ:  

 ᓄᓇᓕᓐᓃᑦᑐᓂᑦ 

 ᓇᒻᒥᓂᖅ−ᒪᑭᑕᓕᕈᒫᖅᑐᓂᑦ ᐱᕙᓪᓕᐊᓂᖏᓐᓂ, ᐅᕝᕙᓘᓐᓃᑦ ᐃᑲᔫᑎᖃᐃᓐᓇᖃᑦᑕᓂᐊᖅᑐᓂᑦ ᓄᓇᓕᓐᓄᑦ 

ᐱᓕᕆᐊᖅ ᐱᔭᕇᕐᓯᒪᓕᕋᓗᐊᖅᑲᑦ ᐊᒻᒪᓗ ᑮᓇᐅᔭᐃᑦ ᓄᖑᓯᒪᓕᕋᓗᐊᖅᑲᑕ  

 ᐊᑦᑐᐃᓂᖃᓪᓚᕆᓐᓂᐊᖅᑲᑦ ᑲᒪᒋᔭᖃᖅᑎᓪᓗᒋᑦ ᐱᔾᔪᑕᐅᔪᒥᒃ ᐊᑐᖅᑕᐅᔪᒥᒃ ᐃᓄᓐᓄᑦ ᓄᓇᓖᑦ ᐃᓗᐊᓂ 

ᐅᕝᕙᓘᓐᓃᑦ ᕿᑭᖅᑕᓂ ᓄᓇᓕᓐᓂᑦ  

 

ᐱᓇᓱᐊᕈᑏᑦ ᓴᖅᑭᔮᖅᑎᑦᑎᔭᕆᐊᓖᑦ ᐱᔪᒪᔭᖏᓐᓂᒃ ᓄᓇᑖᖃᑕᐅᓯᒪᔪᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ 

ᕿᑭᖅᑕᓂ ᓄᓇᓕᓐᓂᑦ, ᐊᒻᒪᓗ:   

 ᐱᓇᓱᐊᕈᑎᖃᕐᓗᑎᒃ ᑐᕌᒐᐅᔪᓂᑦ ᐱᒻᒪᕆᐅᒋᔭᐅᔪᓂᑦ ᐊᒻᒪᓗ ᑕᑯᑎᑦᑎᒍᑕᐅᔪᓐᓇᖅᑐᓂᑦ 

ᐃᑲᔫᑎᖃᕐᓂᐊᕐᓂᖏᓐᓂᒃ ᐃᓄᓐᓄᑦ ᓄᓇᓖᑦ ᐃᓗᐊᓂ ᐅᕝᕙᓘᓐᓃᑦ ᕿᑭᖅᑕᓂ ᓄᓇᓕᓐᓂᑦ  

 ᑕᑯᑎᑦᑎᔪᓂᑦ ᐱᓕᕆᔪᓐᓇᕐᓂᖏᓐᓂᒃ ᑲᔪᓯᑎᑦᑎᓂᐊᕐᓂᕐᒧᑦ ᓇᓗᓇᐃᕐᓯᒪᔭᖏᓐᓂᒃ ᑐᕌᒐᖏᓐᓂᒃ 

ᐱᔾᔪᑎᖏᓐᓂᓪᓗ  

 

ᓯᕗᓪᓕᐸᐅᑦᑎᐅᑎᔭᔅᓴᐃᑦ 

ᐱᓕᕆᐊᑦ ᑲᔪᓰᓐᓇᖅᑐᒥᒃ ᐊᑯᓂ−ᐊᑐᕐᓂᐊᖅᑐᒥᒃ ᐃᓅᓯᕐᒧᑦ ᐅᕝᕙᓘᓐᓃᑦ ᐊᕙᑎᓕᕆᓂᕐᒧᑦ ᐃᑲᔫᑎᖃᕐᓂᐊᖅᑐᒥᒃ  

ᐆᑦᑑᑎᒋᓗᒋᑦ ᒪᑯᐊ, ᑭᓯᐊᓂ ᑖᒃᑯᓄᖓᐃᓐᓇᑯᓗᒃ ᑭᓪᓕᖃᙱᑦᑐᑦ:  

ᓯᕗᓪᓕᐸᐅᑦᑎᐅᑎᔭᔅᓴᐃᑦ 

 

ᐱᓕᕆᐊᖑᖃᑦᑕᓲᑦ 

ᓄᓇᓕᓐᓂᑦ 

ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᖅ 

 

 ᐃᑲᔪᖅᑕᐅᑎᒋᒋᐊᕈᑎᔅᓴᐃᑦ ᐃᑲᔪᖅᑕᐅᔭᕆᐊᖃᕐᐸᑦᑐᓄᑦ 

ᐃᓅᓱᑦᑐᓄᑦ  

 ᕿᑐᕐᖓᖃᐅᓯᕐᒥᒃ ᐃᓕᓐᓂᐊᑎᑦᑎᖃᑦᑕᕐᓂᖅ; ᐊᐅᓚᑦᑎᓂᕐᒥᒃ 

ᐅᕝᕙᓘᓐᓃᑦ ᑲᑎᒪᔨᓂᑦ ᐃᓕᓐᓂᐊᑎᑦᑎᖃᑦᑕᕐᓂᖅ  

ᐊᑐᖅᑎᑦᑎᒋᐊᒃᑲᓂᕐᓂᖅ ᐃᓄᐃᑦ 

ᐃᓕᖅᑯᓯᖓᓐᓂᒃ  

 ᐱᖅᑯᓯᖏᓐᓂᒃ ᐊᑐᕐᓗᑎᒃ ᓅᓯᒪᑎᑦᑎᖃᑦᑕᕐᓂᖅ 

ᐅᕝᕙᓘᓐᓃᑦ ᐊᐅᓪᓚᕐᓯᒪᑎᑦᑎᖃᑦᑕᕐᓂᖅ 

 ᒥᕐᓱᑎᑦᑎᖃᑦᑕᕐᓂᖅ 

 ᐃᓄᒃᑎᑐᑦ ᐅᖃᐅᓯᕐᒥᒃ ᖁᕕᐊᓲᑎᖃᕐᓂᖅ  

ᒪᑭᒪᓇᓱᐊᕈᑎᔅᓴᓂᑦ 

ᑲᔪᓰᓐᓇᑎᑦᑎᓂᖅ  

 ᐃᓕᓐᓂᐊᑎᑦᑎᖃᑦᑕᕐᓂᖅ 

 ᐊᔪᕐᓴᕈᓐᓃᐹᓪᓕᑎᑦᑎᒋᐊᕐᓂᕐᒧᑦ ᐸᕐᓇᐅᑏᑦ (ᑕᑯᓗᒍ 
ᒪᑭᒪᓂᖅ 2 ᑕᓪᓕᒪᓄᑦ(5) ᐊᕐᕌᒍᓄᑦ ᐸᓇᐅᑦ)) 

ᐃᓅᓯᓕᕆᓂᖅ  ᓯᕗᓕᕐᓯᖃᑦᑕᕐᓂᖅ 

 ᐃᑲᔫᑏᑦ ᐊᑐᖅᑎᑦᑎᒋᐊᒃᑲᓂᕐᐹᑦᑐᑦ ᑲᑐᔾᔨᖃᑎᒌᖏᓐᓂᕐᒥᒃ 

ᐅᕝᕙᓘᓐᓃᑦ ᐃᖅᑲᓇᐃᔭᖃᑎᒌᓐᓂᕐᒥᒃ  

 ᐃᑲᔫᑏᑦ ᐊᑐᖅᑎᑦᑎᒋᐊᒃᑲᓂᕐᐹᑦᑐᑦ ᐱᖃᑕᐅᑎᑦᑎᓂᕐᒥᒃ 

ᐃᓚᒋᔭᐅᑎᑦᑎᓂᕐᒥᓪᓗ 

 ᐃᓅᓱᑦᑐᓄᑦ ᐅᕝᕙᓘᓐᓃᑦ ᐃᓄᑐᖃᕐᓄᑦ ᑲᑎᒪᔨᕋᓛᑦ  

ᐃᓅᓯᖅ ᐊᒻᒪᓗ ᐃᓅᓯᖃᑦᑎᐊᕐᓂᖅ   ᐃᓕᓐᓂᐊᕐᓇᐅᔭᕇᕋᐃᒻᒪᑦ ᐃᑲᔫᑎᐅᕙᑦᑐᑦ  

 ᐃᓅᓯᕐᒧᑦ ᐃᑲᔫᑎᓕᓐᓂᒃ ᐃᑲᔫᑎᖃᕐᓂᖅ 

 ᐃᓅᓯᕐᒥᒃ ᓴᐱᓕᖅᑕᐃᓕᑎᑦᑎᓂᖅ 

 ᐃᓱᒪᓕᕆᓂᕐᒧᑦ ᐃᑲᔫᑏᑦ 

 ᓄᓇᓕᓐᓂᑦ ᐃᓅᓯᖃᑦᑕᓂᕐᒧᑦ ᐃᑲᔫᑏᑦ  

ᐊᕙᑎᒥᒃ ᓴᐳᔾᔨᓂᖅ  ᓄᓇᓖᓐᓂᑦ ᐱᖃᑕᐅᑎᑦᑎᓂᖅ ᐊᕙᑎᓕᕆᓂᕐᒥᒃ 

ᖃᐅᔨᓴᕐᓂᕐᒥᒃ  

 ᓄᓇᓕᓐᓂᑦ ᓴᓗᒻᒪᕐᓴᐃᓂᖅ 

 

ᐃᑲᔫᑎᒥ ᐱᖃᓯᐅᔾᔭᐅᓯᒪᔾᔮᖏᑦᑐᑦ  

ᑕᐃᒪᐃᒐᔪᓲᖑᒻᒪᑕ, ᐅᑯᐊ ᐃᓱᒪᒋᔭᐅᒋᐊᖃᑦᑕᔾᔮᖏᑦᑐᑦ ᑮᓇᐅᔭᖃᖅᑎᑦᑎᒍᑕᐅᕙᑦᑐᓄᑦ: 

 ᐱᓇᓱᐊᕈᑕᐅᓯᒪᔪᑦ ᑲᑎᒪᔨᐅᕕᓕᓐᓂᑦ ᑲᑐᔾᔨᖃᑎᒌᖑᔪᓂᑦ ᐅᕝᕙᓘᓐᓃᑦ ᓂᕈᐊᕋᔅᓴᓕᕆᔪᑦ   

 ᐱᓇᓱᐊᕈᑕᐅᓯᒪᔪᑦ ᐅᑉᐱᖅᑐᑦ ᑲᑐᔾᔨᖃᑎᒌᖏᓐᓂ ᐅᑉᐱᕐᓂᓕᕆᓂᕐᒧᑦ ᐱᔾᔪᑎᖃᖅᑐᓂᑦ  

 ᐊᐅᓚᓂᕐᓄᑦ ᐊᑭᓕᐅᑎᔅᓴᐃᑦ ᐃᑲᔫᑎᑕᐅᕙᑦᑐᓄᑦ ᐅᕝᕙᓘᓐᓃᑦ ᐊᑭᑐᔫᑎᓄᑦ ᐊᑭᓕᔅᓴᓄᑦ  

 ᐃᓪᓗᐊᓗᒻᒥᑦ, ᓄᓇᒥᑦ, ᐅᕝᕙᓘᓐᓃᑦ ᓱᓇᒃᑯᑖᕐᒥᑦ ᓂᐅᕕᐅᑎᔅᓴᑦ ᐅᕝᕙᓘᓐᓃᑦ ᓴᓇᔭᐅᒋᐊᕈᑎᔅᓴᑦ 

 ᐊᑭᓕᐅᑎᔅᓴᐃᑦ ᐊᓂᒍᕇᕐᓯᒪᔪᓄᑦ ᐱᓕᕆᓂᐅᓯᒪᔪᓄᑦ  

 ᐱᓕᕆᐊᔅᓴᓄᑦ, ᐃᓱᒪᒋᔭᖏᑦ ᒪᓕᑦᑐᒋᑦ ᑲᑎᒪᔨᕋᓛᑦ, ᐊᐅᓚᓂᖃᕈᓐᓇᖅᑐᑦ ᑲᒪᒋᔭᐅᓗᑎᒃ ᒐᕙᒪᑐᖃᒃᑯᓐᓂ 

ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᒐᕙᒪᒃᑯᓐᓄᑦ  

 

ᓯᕕᑐᔪᒨᖓᔪᑦ ᐱᓕᕆᐊᑦ  

ᑲᑐᔾᔨᖃᑎᒌᒃᑯᑦ ᑐᑭᓯᓯᒪᔪᑦ ᓄᓇᓕᓐᓂᑦ ᑲᑐᔾᔨᖃᑎᒌᖑᕙᑦᑐᑦ ᑐᔅᓯᕋᐅᓯᐅᓚᐅᖃᑦᑕᕈᒪᓲᖑᒻᒪᑕ ᐅᖓᑖᓃᑦᑐᓂᑦ 

ᐊᕐᕌᒍᑕᒫᑦ ᓄᓇᓕᓐᓄᑦ ᐃᓕᔭᐅᕙᑦᑐᓂᑦ. ᑕᒪᒃᑯᐊ ‘ᓯᕕᑐᔪᒨᖓᔪᑦ ᐱᓕᕆᐊᑦ’ ᐃᑲᔫᑎᖃᓪᓚᕆᓲᖑᒻᒪᑕ 

ᓄᓇᓕᓐᓄᑐᐃᓐᓇᐅᖏᑦᑐᖅ, ᑭᓯᐊᓂᓕ ᐊᕕᑦᑐᕐᓯᒪᓂᐅᔪᑎᒍᑦ ᓄᓇᓕᓐᓄᑦ ᐃᑲᔫᑎᖃᓲᖑᒻᒥᒻᒪᑕ. 

ᑲᔪᓯᑎᑦᑎᖃᑦᑕᕈᒪᓪᓗᑎᒃ ᓯᕗᓪᓕᐸᐅᑦᑎᐅᔾᔭᐅᒍᓯᒪᔪᓂᑦ ᑲᑐᔾᔨᖃᑎᒌᒃᑯᑦ ᐃᓅᓯᓕᕆᓂᕐᒧᑦ ᐸᕐᓇᐃᔨᖏᓐᓂ ᐊᒻᒪᓗ 

ᐋᖅᑭᐅᒪᑎᑦᑎᒍᒪᓪᓗᑎᒃ ᐃᑲᔪᖃᑦᑕᓂᕐᒥᒃ ᐱᓕᕆᐊᓄᑦ ᖃᓄᐃᑦᑐᑐᐃᓐᓇᐅᒐᓗᐊᖅᑲᑕ ᐊᖏᓂᖏᑦ ᐱᔾᔪᑎᖏᓪᓗ, 

ᐊᕐᕌᒍᑕᒫᑦ ᑲᔪᓯᑎᑦᑎᖃᑦᑕᑎᓪᓗᒋᑦ ᐊᕐᕌᒍᑕᒫᕐᓯᐅᑎᓂᑦ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒥ ᑮᓇᐅᔭᓂᑦ 

ᐊᑐᖅᑐᔅᓴᐅᓂᐊᖅᑐᓂᑦ, ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᓴᓂᕐᕙᐃᖃᑦᑕᓂᐊᕐᖓᑕ ᑮᓇᐅᔭᓂᑦ ᐱᔭᔅᓴᐅᖃᑦᑕᓂᐊᖅᑐᓂᑦ 

ᓯᕕᑐᔪᒨᖓᔪᓂᑦ ᐱᓕᕆᐊᔅᓴᓄᑦ.   

 

ᐱᓕᕆᐊᓯ ᑕᕝᕗᖓ ᐃᓕᖓᓱᒋᒍᔅᓯᐅᒃ, ᐊᑏ ᐅᖃᕐᕕᖃᖃᑦᑕᕆᔅᓯ ᓄᓇᓕᓐᓂᑦ ᐱᕙᓪᓕᐊᔪᓕᕆᔨᒧᑦ ᐅᕝᕙᓘᓐᓃᑦ 

ᐊᖏᔪᖅᑳᕐᒧᑦ ᐃᓅᓯᓕᕆᓂᕐᒧᑦ ᐸᕐᓇᐃᔨᓂᑦ ᐃᖃᓗᓐᓂ ᐊᓪᓚᕝᕕᖓᓄᑦ ᑐᑭᓯᒋᐊᖃᑦᑕᕐᓗᓯ.  

 

ᖃᓄᖅ ᐱᓇᓱᐊᖃᑦᑕᕈᓐᓇᕐᒪᖔᔅᓯ 

ᓄᓇᓖᑦ ᐊᒻᒪᓗ ᑲᑐᔾᔨᖃᑎᒌᑦ ᕿᑭᖅᑕᓂ ᑐᓂᓯᖃᑦᑕᕈᓐᓇᖅᑐᑦ ᐱᓇᓱᐊᕈᑎᖏᓐᓂᒃ ᐃᓱᒪᒋᔭᐅᒋᐊᕈᑎᔅᓴᖏᓐᓂᒃ.  

 

ᐱᓇᓱᐊᕈᒻᒥᑦ ᑎᑎᕋᕐᕕᔅᓴᒥᑦ ᐱᕕᔅᓴᖅ ᓄᓇᔅᓯᓐᓂ ᓄᓇᓕᓐᓄᑦ ᑐᓴᐅᒪᑎᑦᑎᔨᒥᑦ ᐱᓇᓱᐊᕈᒪᔫᑉ ᓄᓇᖓᓐᓂ, 

ᐅᖄᓚᖃᑦᑕᕐᓗᓯ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐅᕗᖓ 1-800-667-2742, ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ, www.qia.ca.  

 

ᐱᓇᓱᐊᕈᒻᒥ ᑎᑎᕋᕐᕕᔅᓴᒥ, ᐱᓇᓱᐊᖅᑐᖅ: 

 ᓇᓗᓇᐃᕐᓯᖃᑦᑕᕆᐊᓕᒃ ᐱᔾᔪᑎᓪᓗᐊᑕᖏᓐᓂᒃ ᐅᕝᕙᓘᓐᓃᑦ ᐊᑲᐅᙱᓕᐅᕈᑕᐅᔪᓂᑦ ᓄᓇᓖᑦ ᐃᓗᐊᓂ 

ᐅᕝᕙᓘᓐᓃᑦ ᕿᑭᖅᑕᓂ ᓄᓇᓕᓐᓂᑦ ᐊᒻᒪᓗ ᑎᑎᕋᕐᓯᒪᑦᑎᐊᕐᓗᓂ ᐸᕐᓇᐅᑎᖏᓐᓂᒃ 

ᐋᖅᑭᐅᒪᔾᔪᑕᐅᓂᐊᖅᑐᓂᓪᓗ  

 ᑕᑯᑎᑦᑎᓗᑎᒃ ᐱᓕᕆᐊᔅᓴᖅ ᐸᕐᓇᑕᐅᓯᒪᓂᖓᓂᒃ ᑲᔪᓯᑎᑕᐅᒍᓐᓇᕐᑐᓂ ᐋᖅᑭᓯᒪᕕᒋᒐᔭᖅᑕᖓᒍᑦ ᐊᒻᒪᓗ 

ᑮᓇᐅᔭᑦ ᐊᑐᖅᑐᔅᓴᑦ ᒪᓕᓪᓗᒋᑦ  

 ᑕᑯᑎᑦᑎᒍᓐᓇᕐᓗᑎᒃ ᐱᓕᕆᐊᔅᓴᖅ ᑐᕌᖓᒻᒪᑦ ᐋᖅᑭᒍᑕᐅᔪᓐᓇᕐᓂᖓᓂᒃ ᐊᑲᐅᙱᓕᐅᕈᑕᐅᔪᓄᑦ 

ᑲᔪᓯᑏᓐᓇᕋᔅᓴᐅᒐᔭᖅᑐᓂ, ᕿᓚᒻᒥᐅᔪᒥᒃ ᐋᖅᑭᓯᒪᑲᐃᓐᓇᕈᑎᔅᓴᑐᐃᓐᓇᐅᖏᓐᓂᖓᓂᒃ 

ᐊᑲᐅᙱᓕᐅᕈᑕᐅᕙᑦᑐᓂᑦ ᐅᕝᕙᓘᓐᓃᑦ ᐋᖅᑮᒍᑕᐅᔾᔮᖏᓐᓂᖓᓂᒃ ᐊᑯᓂ 

ᑐᙵᕕᒋᔭᐅᖃᑦᑕᑐᐃᓐᓇᓂᐊᕐᓗᓂ   

 ᓇᓗᓇᐃᕐᓯᓯᒪᓗᑎᒃ ᖃᓄᖅ ᐅᓂᒃᑳᓕᐅᖃᑦᑕᓂᐊᕐᒪᖔᑕ ᐊᒻᒪᓗ ᖃᐅᔨᓴᖅᑕᐅᖃᑦᑕᓂᐊᕐᒪᖔᖅ 

ᐱᓕᕆᐊᔅᓴᖅ  

 

ᑭᒃᑯᑦ ᐱᓇᓱᐊᖃᑦᑕᕈᓐᓇᓂᐊᖅᑲᑦ? 

ᐊᑎᖃᖃᑕᐅᔪᑦ ᐊᒻᒪᓗ ᓄᓇᓕᓐᓃᑦᑐᑦ ᑲᑐᔾᔨᖃᑎᒌᑦ ᐊᑐᓂᑦ ᓄᓇᓕᓐᓂᑦ ᕿᑭᖅᑕᓂ ᓄᓇᓕᓐᓂᑦ 

ᐱᓇᓱᐊᖃᑦᑕᕈᓐᓇᖅᑐᑦ ᑮᓇᐅᔭᓂᑦ ᐃᑲᔫᓯᐊᔅᓴᓂᑦ. 

 

ᐊᑐᓂᑦ ᐱᓇᓱᐊᕈᑕᐅᔪᑦ ᓇᓗᓇᐃᕐᓯᓯᒪᔭᕆᐊᓖᑦ ᐱᓕᕆᐊᔅᓴᕐᒥᑦ ᑲᒪᔨᐅᓂᐊᖅᑐᒥᒃ ᑲᒪᒋᔭᖃᖃᑦᑕᓂᐊᖅᑐᒥᒃ 

ᐱᓕᕆᐊᖑᓂᐊᖅᑐᒥᒃ ᐊᒻᒪᓗ ᐅᓂᒃᑳᓕᐅᖃᑦᑕᓂᐊᖅᑐᒥᒃ ᑲᑐᔾᔨᖃᑎᒌᒃᑯᓐᓄᑦ. ᐱᓕᕆᐊᔅᓴᕐᒥᒃ ᑲᒪᔨᐅᓂᐊᖅᑐᖅ 

ᑐᔅᓯᕋᐅᓯᐅᕐᓯᒪᒐᔪᓲᖅ, ᑭᓯᐊᓂ ᐃᓛᓐᓂᒃᑯᑦ ᐊᓯᒋᖔᓲᕆᒋᓪᓗᓂᐅᒃ.   

 

ᑐᔅᓯᕋᐅᑏᑦ ᐊᖅᑭᒋᐊᖅᑕᐅᖃᑦᑕᕐᓂᖏᑦ 

ᐱᓇᓱᐊᖅᑐᑦ ᐊᓯᔾᔩᖃᑦᑕᕈᓐᓇᖅᑐᑦ ᐱᓇᓱᐊᕈᑎᖏᓐᓂᒃ ᖃᖓᑐᐃᓐᓇᑦᑎᐊᖅ ᑲᑐᔾᔨᖃᑎᒌᒃᑯᑦ ᑲᑎᒪᔨᕋᓛᖏᓐᓄᑦ 

ᕿᒥᕐᕈᔭᐅᓚᐅᙱᓐᓂᖏᓐᓂ ᐱᓇᓱᐊᕈᑎᖏᑦ. ᐱᓇᓱᐊᕈᑦ ᑐᓂᔭᐅᓯᒪᓕᖅᑎᓪᓗᒍ ᑲᑐᔾᔨᖃᑎᒌᒃᑯᑦ ᐊᓪᓚᕝᕕᖓᓐᓄᑦ, 

ᐱᓇᓱᐊᕈᑏᑦ ᐋᖅᑭᒋᐊᖅᑕᐅᖃᑦᑕᕈᓐᓇᖅᑐᑦ ᐊᓯᔾᔨᖅᑕᐅᔪᑦ ᐱᔭᕆᐊᑐᙱᑉᐸᑕ. ᐋᖅᑭᒋᐊᖅᑕᐅᔪᖃᖅᑲᑦ 

ᐱᓇᓱᐊᕈᑕᐅᓯᒪᔪᒥᒃ ᐅᕝᕙᓘᓐᓃᑦ ᑐᔅᓯᕋᐅᑕᐅᓯᒪᔪᒥᒃ ᐊᓯᔾᔨᕕᐅᑎᓪᓗᓂ, ᑕᐃᒪ ᐱᓇᓱᐊᖅᑐᖅ 

ᑲᔪᓯᑎᑦᑎᔭᕆᐊᖃᓕᕋᔭᖅᑐᖅ ᐱᓕᕆᐊᔅᓴᖓᓂᒃ ᐊᖏᖅᑕᐅᔭᕇᕐᓯᒪᔪᒥᒃ, ᐅᕝᕙᓘᓐᓃᑦ ᑐᓂᓯᒃᑲᓂᕐᓗᓂ 

ᐱᓇᓱᐊᕈᑎᖓᓂᒃ ᑲᑎᒪᔨᕋᓛᓄᑦ ᑭᖑᓪᓕᕐᒥ ᑮᓇᐅᔭᖃᖅᑎᑦᑎᒍᑕᐅᓛᖅᑐᓄᑦ.   

 

ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒥ ᐱᓕᕆᓂᐅᕙᑦᑐᖅ 

ᐱᓇᓱᐊᕈᑏᑦ ᑐᓂᔭᐅᓯᒪᓕᖅᑎᓪᓗᒋᑦ ᑲᑐᔾᔨᖃᑎᒌᒃᑯᑦ ᐊᓪᓚᕝᕕᖓᓐᓄᑦ, ᐅᑯᐊ ᑲᒪᒋᔭᐅᓕᕋᔭᕐᒥᔪᑦ:  

 

 ᐱᓇᓱᐊᕈᑏᑦ ᕿᒥᕐᕈᔭᐅᖃᑦᑕᓂᐊᖅᑐᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᕋᓛᖏᓐᓄᑦ 30 ᐅᓪᓗᐃᑦ ᑐᖔᓂ 

ᑐᓂᓯᖃᑦᑕᓂᕐᒧᑦ ᒪᑐᕕᔅᓴᖓ ᐊᓂᒍᓚᐅᖅᑎᓪᓗᒍ.  

http://www.qia.ca/

 ᑲᑎᒪᔨᕋᓛᑦ ᓂᕈᐊᕋᔭᖅᑐᑦ ᐱᓇᓱᐊᕈᑕᐅᓯᒪᔪᒥᒃ(ᔪᓂᑦ) ᐊᑐᓂᑦ ᓄᓇᓕᓐᓂᑦ ᒪᓕᑦᑎᐊᖅᑐᓂᑦ 

ᑮᓇᐅᔭᖃᖅᑎᑦᑎᒍᑕᐅᕙᑦᑐᓄᑦ ᒪᓕᒐᕐᓂᑦ, ᐱᖃᓯᐅᔾᔨᓯᒪᑎᓪᓗᒋᓪᓗ ᑎᑎᖅᑲᓂᑦ ᑕᒪᑐᒧᖓ ᑐᕌᖓᔪᓂᑦ 

ᐊᒻᒪᓗ ᐅᖓᑖᓅᕐᓯᒪᙱᑦᑐᓂᑦ ᑮᓇᐅᔭᖃᖅᑎᑦᑎᒍᑕᐅᔪᓐᓇᖅᑐᓂᑦ. 

 ᐊᖏᖅᑕᐅᔪᑦ ᐱᓇᓱᐊᕐᓯᒪᔪᑦ ᖃᐅᔨᒃᑲᖅᑕᐅᒐᔭᖅᑐᑦ ᐱᓇᓱᐊᕈᑎᖓ ᓂᕈᐊᖅᑕᒥᓂᐅᒻᒪᑦ.  

 ᐃᑲᔫᓯᐊᖅᑖᓂᕐᒧᑦ ᐊᖏᖃᑎᒌᒍᑦ ᐊᑎᓕᐅᖅᑕᐅᒐᔭᖅᑐᖅ ᑲᑐᔾᔨᖃᑎᒌᒃᑯᓐᓂ ᐊᒻᒪᓗ ᐱᓕᕆᐊᕐᒥ 

ᑲᒪᓂᐊᖅᑐᒧᑦ.  

 ᐊᑭᓖᖃᑦᑕᓂᐊᖅᑐᑦ ᑐᕌᖓᑎᑦᑎᓗᑎᒃ ᐱᓕᕆᐊᕐᒥ ᑲᒪᒋᔭᖃᕐᓂᐊᖅᑐᒧᑦ ᐅᕝᕙᓘᓐᓃᑦ ᑭᒡᒐᖅᑐᑎᒋᔭᐅᔪᒧᑦ 

ᑲᑐᔾᔨᖃᑎᒌᖑᔪᓂᑦ, ᑕᐃᒫᒃ ᑎᑎᕋᕐᓯᒪᒻᒪᑦ ᐃᑲᔫᓯᐊᖅᑖᓂᕐᒧᑦ ᐊᖏᖃᑎᒌᒍᒻᒥ. 

 ᐱᓕᕆᐊᔅᓴᑦ ᑲᔪᓯᓗᑎᒃ ᓄᓇᓕᓐᓂᑦ.  

 ᐱᓕᕆᐊᕐᒥ ᑲᒪᔨ ᑐᑭᓯᑎᑦᑎᒋᐊᕐᔫᒥᔭᒐᖃᑦᑕᕐᓗᓂ ᐊᒻᒪᓗ ᑐᓂᓯᖃᑦᑕᕐᓗᓂ ᐅᓂᒃᑳᓕᐅᕈᑕᐅᒋᐊᖃᕐᓯᒪᔪᓂᑦ 

ᑕᐃᒫᒃ ᑎᑎᕋᕐᓯᒪᒻᒪᑦ ᐃᑲᔫᓯᐊᖅᑖᓂᕐᒧᑦ ᐊᖏᖃᑎᒌᒍᒻᒥ.  

 ᐅᓂᒃᑳᑦ ᕿᒥᕐᕈᔭᐅᖃᑦᑕᓂᐊᖅᑐᑦ ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᓐᓂᒃ (ᓄᓇᓕᓐᓂᑦ ᐱᕙᓪᓕᐊᔪᓕᕆᔨᒧᑦ 

ᐊᒻᒪᓗ ᐊᖏᔪᖅᑳᕐᒧᑦ ᐃᓅᓯᓕᕆᓂᕐᒧᑦ ᐸᕐᓇᐃᔨᓂᑦ).  

 ᐅᓂᒃᑳᑦ ᐱᔭᕇᕐᓯᒪᓕᖅᑲᑕ, ᑭᖑᓪᓕᕐᐹᒥ ᐊᑭᓕᐅᑏᑦ ᑐᓂᔭᐅᒐᔭᖅᑐᑦ ᐊᒻᒪᓗ ᐱᓕᕆᐊᖅ ᑎᑎᕋᖅᑕᐅᓗᓂ 

ᐱᔭᕇᕐᓂᖓᓂᒃ.  

 ᑭᖑᓪᓕᕐᐹᕐᓯᐅᑏᑦ ᐅᓂᒃᑳᑦ ᐱᔭᕇᕐᓯᒪᙱᑉᐸᑕ, ᐊᑭᓕᐅᑕᐅᔭᕆᐊᓖᑦ ᑐᓂᔭᐅᒐᔭᙱᑦᑐᑦ ᐊᒻᒪᓗ ᐱᓕᕆᐊᕐᒥ 

ᑲᒪᔨ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᐱᑎᑕᐅᔪᓐᓇᐃᓪᓕᓐᓂᖅᑲᑕ ᓯᕗᓂᔅᓴᑎᓐᓂ ᑮᓇᐅᔭᖃᖅᑎᑦᑎᒍᑕᐅᕙᑦᑐᓂᑦ. 

 

 

ᐃᖅᑲᓇᐃᔭᖅᑎᑖᖃᑦᑕᕐᓂᖅ ᐱᓕᕆᐊᕐᒥᑦ ᑲᒪᔨᐅᓂᐊᖅᓂᑐᑦ/ᐃᓕᓴᐃᔨᐅᓂᐊᖅᑐᓂᑦ 

ᑭᒃᑯᑐᐃᓐᓇᐃᑦ (ᐃᓕᓴᐃᔩᑦ, ᑲᒪᔩᑦ) ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᓂᑦ ᐃᖅᑲᓇᐃᔭᖅᑎᑕᐅᕙᑦᑐᑦ ᓄᓇᓕᓐᓂᑦ 

ᐊᐅᓚᔾᔭᐃᒋᐊᕐᓂᕐᒧᑦ−ᑮᓇᐅᔭᖃᖅᑎᑕᐅᔪᓂᑦ ᐱᓕᕆᐊᓂᑦ 

ᐃᖅᑲᓇᐃᔭᖅᑎᑖᕆᔭᐅᖃᑦᑕᖏᒻᒪᑕ/ᐃᖅᑲᓇᐃᔭᖅᑎᑦᑎᔨᑖᖑᖃᑦᑕᖏᒻᒪᑕ ᑲᑐᔾᔨᖃᑎᒌᒃᑯᓐᓂ. ᐱᓇᓱᐊᖅᑐᖅ 

ᐊᒻᒪᓗ/ᐅᕝᕙᓘᓐᓃᑦ ᐱᓕᕆᐊᕐᒥ ᑲᒪᔪᖅ ᑮᓇᐅᔭᖅᑖᕐᓯᒪᔪᖅ ᑖᓐᓇᑐᐊᖅ ᑲᒪᒋᔭᖃᖃᑦᑕᓂᐊᕐᖓᑦ ᐃᓘᓐᓇᖏᓐᓂᒃ 

ᐊᑭᓕᐅᑕᐅᖃᑦᑕᓂᐊᖅᑐᓂᑦ ᐅᕝᕙᓘᓐᓃᑦ ᑳᓐᑐᓛᑎᒍᑦ ᐊᑭᓕᐅᑕᐅᖃᑦᑕᓂᐊᖅᑐᓂᑦ, ᐃᓚᒋᔭᐅᓪᓗᑎᒃ ᐱᖁᔭᑎᒍᑦ 

ᐲᔭᐃᒍᑕᐅᓲᑦ, ᐊᑭᓕᐅᑕᐅᕙᑦᑐᓂᑦ, ᐅᓂᒃᑳᓕᐅᕈᑕᐅᕙᑦᑐᓂᑦ ᐊᒻᒪᓗ ᑐᓂᓯᖃᑦᑕᓂᕐᒥᒃ ᑖᒃᓰᔭᕈᑎᓂᑦ ᓇᓕᖅᑲᓂᑦ 

ᐃᒪᐃᑦᑐᓂᑦ T4/T4A’s ᐊᒻᒪᓗ ᑎᑎᖅᑲᓂᑦ ᐃᖅᑲᓇᐃᔭᕐᓂᕐᒧᑦ, ᐊᒻᒪᓗᑦᑕᐅᖅ ᐊᑎᓕᐅᖅᑕᐅᑎᑦᑎᓂᕐᒧᑦ ᑲᓇᑕᒥ 

ᐅᑎᖅᑐᔅᓴᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᓂᖓᓄᑦ. ᑲᑐᔾᔨᖃᑎᒌᖏᑦ ᓵᙵᔭᔅᓴᐅᖏᒻᒪᑕ ᑕᒪᑐᒥᖓ ᐱᓇᓱᐊᕐᓯᒪᔪᒧᑦ 

ᑕᒪᓐᓇ ᐱᔾᔪᑎᒋᓪᓗᒍ.   

 

ᐱᓇᓱᐊᖅᑐᖅ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᐊᕐᒥ ᑲᒪᔩᑦ ᐃᖅᑲᓇᐃᔭᖅᑎᑖᕈᒪᒐᔭᖅᑐᑦ ᑭᒃᑯᑐᐃᓐᓇᕐᓂᑦ ᐅᕝᕙᓘᓐᓃᑦ 

ᑲᑐᔾᔨᖃᑎᒌᓂᑦ ᐱᔨᑦᑎᕋᖅᑎᒋᓗᒋᑦ ᐱᓕᕆᐊᕆᔪᒪᔭᓯᒪᔭᖓᓐᓄᑦ ᐃᓱᒪᕐᓱᑎᐊᖅᑐᑦ. ᑭᓯᐊᓂᓕ, ᐊᒥᓲᓂᖏᑦ ᑮᓇᐅᔭᑦ 

ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒥ/ᓄᓇᓕᖕᓂ ᐊᐅᓚᔾᔭᐃᒋᐊᖅᑎᓂᑦ ᐃᑲᔫᑎᒋᒍᒪᒐᔭᖅᑕᖏᑦ ᑕᐃᒫᒃ 

ᐱᔨᑦᑎᕋᐅᑎᖃᕐᓂᕐᒧᑦ ᑭᓪᓕᖃᕋᔭᖅᑐᑦ ᐅᑯᓂᖓ: 

 

 ᐃᑲᕐᕋᑎᒍᑦ ᐱᔨᑦᑎᕋᐅᑏᑦ, ᐅᖓᑖᓅᙱᑦᑐᖅ $25.00 ᐃᑲᕐᕋᑕᒫᑦ, ᐊᒥᓲᓂᕐᐹᕆᔪᓐᓇᖅᑐᒍ $150.00 

ᖃᐅᑕᒫᑦ. 

 ᖃᐅᑕᒫᑦ ᐱᔨᑦᑎᕋᐅᑏᑦ, ᐅᖓᑖᓅᙱᑦᑐᖅ $150.00 ᖃᐅᑕᒫᑦ. 

 

ᐱᓇᓱᐊᖅᑐᑦ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᐊᕐᒥ ᑲᒪᔩᑦ ᐃᓚᓕᐅᔾᔨᖃᑦᑕᕈᓐᓇᖅᑐᑦ ᐱᓇᓱᐊᕈᑎᖏᓐᓂ ᐊᐅᓚᑦᑎᓂᕐᒧᑦ 

ᐊᑭᓕᐅᑎᔅᓴᓂᑦ ᐅᖓᑖᓅᕐᓯᒪᙱᑦᑐᓂᑦ 10% ᑲᑎᑦᑐᒋᑦ ᐱᓕᕆᐊᕐᒧᑦ ᐊᑭᓕᐅᑎᓄᑦ.  

 

ᓱᓇᒃᑯᑖᓂᑦ ᐊᑐᖃᑦᑕᕐᓂᖅ 

ᐱᓇᓱᐊᖅᑐᑦ ᐱᖃᓯᐅᔾᔨᓯᒪᖃᑦᑕᕈᓐᓇᖅᑐᑦ ᓱᓇᒃᑯᑖᓂᑦ ᐊᑐᖃᑦᑕᓂᕐᒥᒃ ᐱᓕᕆᐊᕆᔪᒪᔭᖓᓐᓄᑦ, ᒪᓕᓪᓗᒋᑦ ᐅᑯᐊ 

ᐊᑭᒋᖃᑦᑕᓂᐊᖅᑕᖏᑦ ᐋᖅᑭᓯᒪᖃᑦᑕᓂᐊᖅᑐᑦ: 

 ᐊᑐᖃᑦᑕᕐᓂᖅ ᖃᒧᑕᐅᔭᕐᓂᑦ ᐅᕝᕙᓘᓐᓃᑦ ᐅᒥᐊᕐᓂᑦ, ᐊᒥᓲᓂᕐᐹᕆᔪᓐᓇᕐᓗᒍ $150.00 ᖃᐅᑕᒫᑦ 

 

ᓂᐅᕕᖃᑦᑕᕐᓂᖅ ᐊᑐᖅᑐᔅᓴᓂᑦ 

ᐱᓇᓱᐊᕈᑏᑦ ᐊᒻᒪᓗ ᑐᔅᓯᕋᐅᑏᑦ ᓂᐅᕕᕈᑕᐅᖃᑦᑕᓂᐊᕐᒥᒻᒪᑕ ᐊᑐᕋᔭᖅᑕᖏᓐᓂᒃ ᑭᓯᐊᓂ ᐊᖏᖅᑕᐅᓯᒪᔪᑐᐊᓂᑦ 

ᑮᓇᐅᔭᖅᑖᕈᑎᒋᓯᒪᔭᖏᓐᓂᒃ ᐊᑐᖅᑐᔅᓴᓄᑦ ᐱᓕᕆᐊᖓᓄᑦ ᑐᕌᖓᔪᓂᑦ. ᑖᓐᓇ ᐱᔾᔪᑎᒋᓪᓗᒍ, ᐃᓚᖏᑦ ᑮᓇᐅᔭᑦ 

ᐊᑐᖅᑕᐅᖃᑦᑕᑐᐃᓐᓇᕆᐊᖃᕐᒥᒻᒪᑕ ᑕᒧᓗᒐᔅᓴᓄᑦ ᐱᓕᕆᓂᖏᓐᓂ. ᑭᓯᐊᓂᓕ, ᓂᐅᕕᐅᑎᔅᓴᓂᑦ ᒪᑯᓄᖓ ᓯᒡᒐᓕᐊᓄᑦ, 

ᐃᒥᒐᕐᓄᑦ, ᐅᖁᒻᒥᐊᒐᕐᓄᑦ, ᑯᑯᓄᑦ, ᐅᕝᕙᓘᓐᓃᑦ ᖁᐊᕐᓂᑦ ᓂᕿᓂᑦ (ᐊᓯᖏᓐᓂᒃ ᐃᒥᒐᔅᓴᐃᑦ ᐅᕝᕙᓘᓐᓃᑦ 

ᓂᕿᓪᓚᑦᑖᑦ) ᐊᑐᖃᑦᑕᕆᐊᖃᔾᔮᖏᑦᑐᑦ ᑮᓇᐅᔭᖃᖅᑎᑦᑎᒍᑕᐅᓯᒪᔪᓂᑦ ᐊᒻᒪᓗ ᑕᒪᒃᑯᓂᖓ ᐊᑭᓕᕐᓱᐃᒍᑎᔅᓴᐅᖏᑦᑐᑦ.  

 

ᑐᔅᓯᕋᐅᓯᐅᖁᔨᖃᑦᑕᕐᓂᖅ ᐊᒻᒪᓗ ᒪᑐᕕᒋᖃᑦᑕᓂᐊᖅᑕᖏᑦ 

ᒪᓕᑦᑐᒍ ᐊᖏᖅᑕᐅᓂᖓ ᑮᓇᐅᔭᓂᑦ ᐃᓕᓯᓂᐊᕐᓂᖏᓐᓂᒃ ᐅᐱᕐᖔᒃᑯᑦ ᑲᑎᒪᔩᑦ ᑲᑎᒪᓂᖓᓐᓂ, ᑲᑐᔾᔨᖃᑎᒌᒃᑯᑦ 

ᓇᓗᓇᐃᕐᓯᖃᑦᑕᓂᐊᖅᑐᑦ ᐃᓄᓕᒫᓄᑦ ᓈᒻᒪᓈᕐᓯᒪᔫᒥᒋᐊᕐᓗᒍ, ᐊᒥᓲᓂᖏᓐᓂᒃ ᑮᓇᐅᔭᐃᑦ ᐱᔭᔅᓴᐅᓂᐊᖅᑐᑦ 

ᓄᓇᓕᓐᓄᑦ ᑮᓇᐅᔭᑎᒍᑦ ᐊᐅᓚᕕᖓᓐᓂ ᐊᕐᕌᒍᒥ.   

 

ᑲᑐᔾᔨᖃᑎᒌᒃᑯᑦ ᓴᖅᑭᑎᑦᑎᖃᑦᑕᓂᐊᖅᑐᑦ ᑐᔅᓯᕋᐅᓯᐅᖁᔨᔾᔪᑎᓂᑦ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒧᑦ 

ᐊᖅᑯᑎᒋᓗᒋᑦ ᑲᑐᔾᔨᖃᑎᒌᒃᑯᑦ ᖃᕋᓴᐅᔭᒃᑯᑦ ᕙᐃᔅᐳᒃᑯᑦ ᐃᑭᐊᖅᑭᕕᖓᑦ, ᓄᓇᓕᓐᓂᑦ ᓈᓚᐅᑎᖃᕐᕕᒃᑯᑦ 

ᓇᓗᓇᐃᓯᑎᑦᑎᓗᑎᒃ, ᐊᒻᒪᓗ ᓄᓇᓕᓐᓂᑦ ᑐᓴᕋᔅᓴᖃᕐᕕᖏᓐᓂ, ᐊᒻᒪᓗ ᐊᓯᖏᓐᓂᒃ ᑎᑎᖅᑲᑎᒍᑦ ᐊᒻᒪᓗ ᖃᕋᓴᐅᔭᒃᑯᑦ 

ᑐᓴᕋᔅᓴᓕᕆᔾᔪᑕᐅᕙᑦᑐᑎᒍᑦ.   

 

ᐃᓘᓐᓇᑎᒃ ᐱᓇᓱᐊᕈᑕᐅᔪᑦ ᑐᓂᔭᐅᖃᑦᑕᕆᐊᓖᑦ ᓄᓇᓕᓐᓂᑦ ᐱᕙᓪᓕᐊᔪᓕᕆᔨᒧᑦ ᒪᑐᕕᔅᓴᖓᑕ ᑐᖔᓂ 

ᓇᓗᓇᐃᖅᑕᐅᓯᒪᔫᑉ ᑐᔅᓯᕋᐅᓯᐅᖁᔨᔾᔪᑎᒥ.  

 

ᓇᒥ ᐱᓇᓱᐊᕐᕕᔅᓴᐅᕙ 

ᐱᔭᕇᕐᓯᒪᑦᑎᐊᖅᑐᑦ ᐱᓇᓱᐊᕈᑏᑦ ᑐᓂᔭᐅᖃᑦᑕᕆᐊᓖᑦ ᓄᓇᓕᓐᓂᑦ ᐱᕙᓪᓕᐊᔪᓕᕆᔨᒧᑦ ᐃᖃᓗᓐᓂ, ᖃᕋᓴᐅᔭᒃᑯᑦ 

ᐃᕐᖐᓈᖅᑕᐅᑎᒃᑯᑦ, ᓱᒃᑲᔪᒃᑯᑦ, ᐅᕝᕙᓘᓐᓃᑦ ᓇᒻᒥᓂᖅ ᑐᓂᔭᖅᑐᕐᓗᒋᑦ.  

 

ᐃᑲᔪᖅᑕᐅᔭᕆᐊᖃᕈᕕᑦ ᐱᓇᓱᐊᕈᑏᑦ ᐱᔾᔪᑎᒋᓪᓗᒍ, ᐃᓕᔅᓯᓐᓂᒃ ᑎᓕᐅᕆᕗᒍᑦ ᐅᖃᕐᕕᖃᖃᑦᑕᖁᓪᓗᓯ ᓄᓇᔅᓯᓐᓂ 

ᓄᓇᓕᓐᓂᑦ ᑐᓴᐅᒪᑎᑦᑎᔨᒥᑦ ᐅᕝᕙᓘᓐᓃᑦ ᐅᖄᓚᖃᑦᑕᕐᓗᓯ ᑲᑐᔾᔨᖃᑎᒌᒃᑯᑦ ᐊᓪᓚᕝᕕᖓᓐᓄᑦ ᐃᖃᓗᓐᓂ. 

 

ᐅᓂᒃᑳᓕᐅᖃᑦᑕᕐᓂᖅ ᐊᒻᒪᓗ ᖃᐅᔨᓴᖃᑦᑕᕐᓂᖅ 

ᐱᔭᕇᖅᑎᓪᓗᒋᑦ ᑮᓇᐅᔭᖃᖅᑎᑕᐅᔾᔪᑎᒋᓯᒪᔭᖓᓐᓂᒃ, ᐃᓘᓐᓇᑎᒃ ᐊᖏᖅᑕᐅᓯᒪᔪᑦ ᐱᓇᓱᐊᕐᓯᒪᔪᑦ 

ᖃᐅᔨᓴᖃᑦᑕᕆᐊᓖᑦ ᐱᓕᕆᐊᕆᓚᐅᖅᑕᖓᓐᓂᒃ ᑐᕌᒐᕆᓚᐅᖅᑕᖏᓐᓂᒃ ᐱᓕᕆᓂᕆᓚᐅᖅᑕᖏᓐᓂᓪᓗ, ᐊᒻᒪᓗ 

ᓇᐃᓈᕐᓯᒪᔪᒥᒃ ᐅᓂᒃᑳᓕᐅᕐᓗᑎᒃ.  

 

ᐱᓕᕆᐊᕐᒥᑦ ᑲᒪᔨ ᐅᓂᒃᑳᓕᐅᕐᓂᖏᑉᐸᑦ, ᐅᕝᕙᓘᓐᓃᑦ ᓇᓗᓇᐃᕐᓯᒍᑎᖃᙱᑉᐸᑦ, ᑮᓇᐅᔭᓂᑦ ᑐᓂᔭᐅᓯᒪᔪᓂᑦ 

ᑲᑐᔾᔨᖃᑎᒌᒃᑯᓐᓂ, ᐊᓯᖏᓐᓂᒃ ᑮᓇᐅᔭᓂᑦ ᑐᓂᓯᔭᐅᒐᔭᙱᑦᑐᖅ ᐅᓂᒃᑳᓕᐊᒥᓂᖏᓐᓂᒃ ᑐᓂᓯᓇᓱᓐᓂᖏᓐᓂ.  

 

ᐅᓂᒃᑳᓕᐅᕈᑏᑦ ᐊᑐᖅᑕᐅᖃᑦᑕᕈᒫᕐᓂᐊᖅᑐᑦ ᑐᓂᔭᐅᖃᑦᑕᓂᐊᖅᑐᑦ ᐱᓕᕆᐊᕐᒥ ᑲᒪᔪᒧᑦ ᐱᒋᐊᙵᕐᓂᖓᓂ ᐱᓕᕆᐊᑉ 

ᐊᒻᒪᓗ ᐱᔭᔅᓴᐅᒋᓪᓗᑎᒃ ᓄᓇᔅᓯᓐᓂ ᑐᓴᐅᒪᑎᑦᑎᔨᒥᒃ ᐅᕝᕙᓘᓐᓃᑦ ᐃᖃᓗᓐᓂ ᐊᓪᓚᕕᒻᒥᑦ.  

 

ᐊᑐᖅᑕᐅᓯᒪᙱᑦᑐᑦ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒥ ᑮᓇᐅᔭᑦ 

ᑮᓇᐅᔭᑦ ᑐᓂᔭᐅᓯᒪᔪᑦ ᓄᓇᓕᓐᓄᑦ ᐊᑐᖅᑕᐅᓂᙱᑉᐸᑕ, ᐃᓕᔭᐅᒃᑲᓐᓂᕈᓐᓇᕋᔭᖅᑐᑦ ᑕᒪᓐᓇ ᐃᓱᒪᕐᓲᑎᒋᒐᔭᖅᑕᖓ 

ᑲᑐᔾᔨᖃᑎᒌᒃᑯᑦ ᓯᕗᓕᖅᑎᖏᑕ. ᑮᓇᐅᔭᑦ ᐊᒥᐊᒃᑯᑦ ᒫᑦᓯ 31 ᑭᖑᓂᐊᒍᑦ ᑲᔪᓯᑎᑕᐅᑐᐃᓐᓇᕋᔭᖅᑐᑦ ᓄᓇᓕᓐᓂᑦ 

ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒧᑦ ᑮᓇᐅᔭᓄᑦ ᐊᕐᕌᒎᓂᐊᖅᑐᒥ ᑮᓇᐅᔭᓄᑦ ᐊᐅᓚᕕᒋᓂᐊᓕᖅᑕᖓᓐᓄᑦ.  

 

ᑐᑭᓯᒋᐊᒃᑲᓐᓂᕈᒪᒍᔅᓯ ᑐᑭᓯᒋᐊᖃᑦᑕᕆᔅᓯ ᓄᓇᔅᓯᓐᓂ ᑐᓴᐅᒪᑎᑦᑎᔨᒧᑦ ᐅᕝᕙᓘᓐᓃᑦ:  

 

ᓄᓇᓕᓐᓄᑦ ᐱᕙᓪᓕᐊᔪᓕᕆᔨᒧᑦ 

ᑎᑎᖅᑲᓂᐊᕐᕕᖓ 1340 

ᐃᖃᓗᐃᑦ, ᓄᓇᕗᑦ X0A 0H0 

 

ᐃᕐᖐᓈᖅᑕᐅᑖ; ATanuyak@qia.ca 

ᐅᖄᓚᐅᑖ: (867) 975-8400 

ᓱᒃᑲᔪᒃᑰᕈᑖ: (867) 975-3238 

